
Mozzjoni għal riżoluzzjoni tal-Parlament Ewropew dwar l-eċċezzjonijiet għall-
mikrointrapriżi fir-rigward tal-istħarriġ obbligatorju

Il-Parlament Ewropew,

– wara li kkunsidra l-Artikolu 133 tar-Regoli ta' Proċedura tiegħu,

A. billi l-proporzjon tal-ispejjeż imġarrba mill-mikrointrapriżi biex jikkonformaw mal-
leġiżlazzjoni huwa sproporzjonat u ta' piż fuq ir-riżorsi finanzjarji u umani tagħhom;

B. billi l-kumplilazzjoni tal-istatistika teħtieġ li tkun ikkoordinata b'mod aħjar sabiex tiġi 
evitata d-duplikazzjoni;

C. billi skont il-Kummissjoni, kwalità tad-data suffiċjenti tista' tintlaħaq b'mod ġenerali 
mingħajr ma jiġu inklużi l-mikrointrapriżi fl-istħarriġ nazzjonali rispettivi (tweġiba 
għall-Mistoqsija bil-Miktub E-010217/2015);

1. Jitlob li l-Kummissjoni tipprovdi lill-Parlament b'valutazzjoni tal-impatt dwar il-
possibbiltà li l-persuni li jaħdmu għal rashom u l-mikrointrapriżi jiġu eżentati minn 
kwalunkwe obbligu ta' stħarriġ statistiku, b'mod partikolari permezz tar-Regolament tal-
Kunsill (KE) Nru 1165/98, pereżempju billi jiġi emendat l-Artikolu 4(2) tiegħu sabiex 
jipprevedi li stħarriġ obbligatorju ma japplikax għall-mikrointrapriżi;

2. Jitlob li jsiru sforzi biex jiġi applikat il-prinċipju li l-informazzjoni tinġabar min-negozji 
darba biss sabiex jitnaqqsu piżijiet amministrattivi mhux meħtieġa.


